
№3№3

MARTMART

ISSN: 3060-463X

20262026



Elektron nashr, 2026-yil, mart.

Bosh muharrir: 
Zokirova Nodira Kalandarovna, iqtisodiyot fanlari doktori, DSc, professor

Bosh muharrir o‘rinbosari:
Shakarov Zafar G‘afforovich, iqtisodiyot fanlari bo‘yicha falsafa doktori, PhD, dotsent

Tahrir hay’ati:
Abduraхmanov Kalandar Xodjayevich, O‘z FA akademigi, iqtisodiyot fanlari doktori, professor 
Sharipov Kongratbay Avezimbetovich, texnika fanlari doktori, professor 
Maxkamov Baxtiyor Shuxratovich, iqtisodiyot fanlari doktori, professor
Abduraxmanova Gulnora Kalandarovna, iqtisodiyot fanlari doktori, professor 
Shaumarov Said Sanatovich, texnika fanlari doktori, professor 
Turayev Bahodir Xatamovich, iqtisodiyot fanlari doktori, professor 
Nasimov Dilmurod Abdulloyevich, iqtisodiyot fanlari doktori, professor 
Allayeva Gulchexra Jalgasovna, iqtisodiyot fanlari doktori, professor 
Arabov Nurali Uralovich, iqtisodiyot fanlari doktori, professor 
Maxmudov Odiljon Xolmirzayevich, iqtisodiyot fanlari doktori, professor 
Xamrayeva Sayyora Nasimovna, iqtisodiyot fanlari doktori, professor 
Bobonazarova Jamila Xolmurodovna, iqtisodiyot fanlari doktori, professor 
Irmatova Aziza Baxromovna, iqtisodiyot fanlari doktori, professor 
Bo‘taboyev Mahammadjon To‘ychiyevich, iqtisodiyot fanlari doktori, professor
Shamshiyeva Nargizaxon Nosirxuja kizi, iqtisodiyot fanlari doktori, professor, 
Xolmuxamedov Muhsinjon Murodullayevich, iqtisodiyot fanlari nomzodi, dotsent 
Xodjayeva Nodiraxon Abdurashidovna, iqtisodiyot fanlari nomzodi, dotsent
Amanov Otabek Amankulovich, iqtisodiyot fanlari bo‘yicha falsafa doktori (PhD), dotsent 
Toxirov Jaloliddin Ochil o‘g‘li, texnika fanlari bo‘yicha falsafa doktori (PhD) 
Qurbonov Samandar Pulatovich, iqtisodiyot fanlari bo‘yicha falsafa doktori (PhD) 
Zikriyoyev Aziz Sadulloyevich, iqtisodiyot fanlari bo‘yicha falsafa doktori (PhD) 
Tabayev Azamat Zaripbayevich, iqtisodiyot fanlari bo‘yicha falsafa doktori (PhD)
Sxay Lana Aleksandrovna, iqtisodiyot fanlari bo‘yicha falsafa doktori (PhD), dotsent
Ismoilova Gulnora Fayzullayevna, iqtisodiyot fanlari nomzodi, dotsent 
Djumaniyazov Umrbek Ilxamovich, iqtisodiyot fanlari nomzodi, dotsent 
Kasimova Nargiza Sabitdjanovna, iqtisodiyot fanlari nomzodi, dotsent
Kalanova Moxigul Baxritdinovna, dotsent
Ashurzoda Luiza Muxtarovna, iqtisodiyot fanlari bo‘yicha falsafa doktori (PhD)
Sharipov Sardor Begmaxmat o‘g‘li, iqtisodiyot fanlari bo‘yicha falsafa doktori (PhD)
Sharipov Botirali Roxataliyevich, iqtisodiyot fanlari nomzodi, professor
Tursunov Ulug‘bek Sativoldiyevich, iqtisodiyot fanlari doktori (DSc), dotsent
Bauyetdinov Majit Janizaqovich, Toshkent davlat iqtisodiyot universiteti dotsenti, PhD
Botirov Bozorbek Musurmon o‘g‘li, Texnika fanlari bo‘yicha falsafa doktori (PhD)
Sultonov Shavkatjon Abdullayevich, Kimyo fanlari doktori, (DSc)
Joʻraeva Malohat Muhammadovna, filologiya fanlari doktori (DSc), professor.
Yusupov Maxamadamin Abduxamidovich, iqtisodiyot fanlari nomzodi (DSc), professor
Kalonova Moxigul Baxritdinovna, iqtisodiyot fanlari nomzodi (PhD), dotsent
Mirzayev Kulmamat Djanzakovich, iqtisodiyot fanlari nomzodi (DSc), professor.
Karimova Nilufar Sadirdin qizi, iqtisodiyot fanlari bo‘yicha falsafa doktori (PhD)
Norboyеv Odil Abrayеvich, iqtisodiyot fanlari bo‘yicha falsafa doktori (PhD), dotsent
Nasimov Dilmurod Abdulloyevich, iqtisodiyot fanlari doktori (DSc), professor
Mirzayev Kulmamat Djanzakovich, iqtisodiyot fanlari doktori (DSc), professor
Karimova Nilufar Sadirdin qizi, iqtisodiyot fanlari bo‘yicha falsafa doktori (PhD)
Pardaev Umidjon Uralovich, iqtisodiyot fanlari doktori (DSc), professor



05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash

05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti

08.00.11 – Marketing
08.00.12 – Mintaqaviy iqtisodiyot

08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

AUDIT ISHI SIFATINI BAHOLASHDA XALQARO 
STANDARTLARDAN FOYDALANISH 

Qoʻshmatov Otaxon Qurbonaliyevich
Toshkent davlat iqtisodiyot universiteti
“Audit” kafedrasi v.b. dotsenti
Email: qoshmatovotaxon155@gmail.com

Annotatsiya. Mazkur maqolada auditni amalga oshirish jarayonida auditor ishi sifatini ta’minlash va nazorat qilishning 
nazariy hamda amaliy jihatlari chuqur tahlil qilinadi. Xususan, audit sifati ko‘rsatkichlari, uni baholash kriteriylari, nazorat 
shakllari hamda auditorlik tekshiruvlari doirasida qo‘llaniladigan amallarning uslubiy asoslari yoritiladi. Shuningdek, 
auditorning mustaqilligi, halolligi va professional mas’uliyati audit sifatini belgilovchi asosiy omillar sifatida ko‘rib chiqilib, 
auditning xalqaro standartlari asosida sifat nazoratini takomillashtirish yo‘nalishlari asoslab beriladi.

Kalit so‘zlar: audit ishi sifati, mustaqillik, auditorlik tekshiruvi, halollik, ichki nazorat, auditning xalqaro standartlari, audit 
amallari, auditorlik xulosasi.
Abstract. This article provides an in-depth analysis of the theoretical and practical aspects of ensuring and controlling 
audit quality during the audit process. It examines audit quality indicators, evaluation criteria, forms of control, and 
methodological approaches to performing audit procedures. Particular attention is given to auditor independence, 
integrity, and professional responsibility as key determinants of audit quality. The study also substantiates directions for 
improving quality control systems based on International Standards on Auditing.

Keywords: audit quality, independence, audit engagement, integrity, internal control, International Standards on Auditing, 
audit procedures, audit opinion.
Аннотация. В данной статье проводится углублённый анализ теоретических и практических аспектов обеспечения 
и контроля качества аудиторской деятельности в процессе проведения аудита. Рассматриваются показатели 
качества аудита, критерии его оценки, формы контроля, а также методические основы выполнения аудиторских 
процедур. Особое внимание уделяется независимости аудитора, его добросовестности и профессиональной 
ответственности как ключевым факторам качества аудита. Обосновываются направления совершенствования 
системы контроля качества на основе международных стандартов аудита.

Ключевые слова: качество аудита, независимость, аудиторская проверка, добросовестность, внутренний 
контроль, международные стандарты аудита, аудиторские процедуры, аудиторское заключение.

K I R I S H
Bugungi kunda auditorlik faoliyati dunyoning koʻpgina mamlakatlarida yuqori saviyaga koʻtarilgan. 

Auditorlik faoliyatini rivojlantirish uchun bir qancha qonunlar va standartlar ishlab chiqilgan. Auditor ish 
sifatini nazorat qilish tekshiruvning birinchi bosqichidir. Auditorlik faoliyatining muhim tomonlaridan yana biri 
shundaki, u yillik buxgalteriya hisobotining haqqoniyligini tasdiqlab, oʻz xulosasi bilan xoʻjalik yurituvchi subyekt 
faoliyatiga mos sifat “belgisi”ni qoʻyadi. Shu bilan birga, foydalanuvchilarga investitsion siyosatni aniqlash va 
kelajakda dividendlar olish ehtimolini baholash imkonini beruvchi tadbirkorlik ekspertizasi amalga oshiriladi. 
Ayniqsa, auditorlar mijoz faoliyati rivojlanishini qisqa va uzoq muddatli prognozlash hisob-kitoblarini malakali 
baholashning oʻrnini kamaytirmasliklari lozim. Auditorlik tashkilotlari, shu jumladan konsalting firmalari tarkibiga 
kiruvchi tashkilotlar ilmiy-texnika rivojlanishi va boshqaruv darajasini oshirishni joriy etishga moslashgan. 
Shuning uchun auditorlik faoliyatining sifati muhim ahamiyat kasb etadi. 

Oʻzbekiston Respublikasi Prezidentining 2018-yil 19-sentyabrdagi “Oʻzbekiston Respublikasida 
auditorlik faoliyatini yanada rivojlantirish chora-tadbirlari toʻgʻrisida”gi PQ-3946-son1 qarori bilan tasdiqlangan 
“Oʻzbekiston Respublikasida auditorlik faoliyatini yanada rivojlantirish boʻyicha chora-tadbirlar rejasi”ning 

1	 https://lex.uz/ru/docs/-3914502

IV bandida nazoratning zamonaviy shakllarini joriy etish va auditorlik faoliyati toʻgʻrisidagi qonun hujjatlarini 
buzganlik uchun javobgarlikni oshirishda “auditorlik tashkilotlari faoliyati sifati tashqi nazoratining zamonaviy, 
samarali tizimini yaratish” vazifalari belgilangan. Faoliyat jamiyat tomonidan katta eʼtibor talab etadigan, 
davlat tomonidan belgilanadigan tashkilotlar, jamoat ahamiyatiga molik subyektlar, ijtimoiy ahamiyatga ega 
tashkilotlar, jamoat tashkilotlari va jamoat kompaniyalarini qamrab oladi. 

M A V Z U G A  O I D  A D A B I Y O T L A R  S H A R H I
Audit ishi sifatini baholash masalasi xalqaro ilmiy adabiyotlarda keng qamrovda o‘rganilgan bo‘lib, unda 

ayniqsa International Auditing and Assurance Standards Board tomonidan ishlab chiqilgan xalqaro audit 
standartlari muhim metodologik asos sifatida e’tirof etiladi. IAASB tomonidan ishlab chiqilgan sifat nazorati 
standartlari, xususan ISQC 1 hamda keyinchalik joriy etilgan ISQM 1 va ISQM 2 standartlari auditorlik 
tashkilotlarida sifatni boshqarish tizimini kompleks yondashuv asosida tashkil etishni nazarda tutadi.

Audit sifati tushunchasi ilmiy adabiyotlarda turlicha talqin qilinadi. DeAngelo 1981-yilda audit sifatini 
auditorning moliyaviy hisobotdagi xatoliklarni aniqlash va ularni oshkor qilish ehtimoli sifatida ta’riflagan bo‘lib, 
bu yondashuv audit sifatini baholashda fundamental nazariy asoslardan biri hisoblanadi. Ushbu yondashuv 
keyingi tadqiqotlar uchun metodologik poydevor yaratgan.

Audit sifatini oshirish omillari va determinantlari Francis tomonidan chuqur o‘rganilgan bo‘lib, u 2004-yilda 
audit sifatini ko‘p darajali tizim sifatida talqin qiladi. Uning fikricha, audit sifati nafaqat auditorning individual 
malakasi, balki audit firmasi darajasi, milliy tartibga solish tizimi va xalqaro standartlar bilan ham chambarchas 
bog‘liq. Bu esa audit sifatini baholashda kompleks va tizimli yondashuv zarurligini ko‘rsatadi.

Audit sifati va auditor mustaqilligi o‘rtasidagi bog‘liqlik masalasi Watts va Zimmerman tomonidan ishlab 
chiqilgan nazariy modellarda asoslab berilgan. Ular audit sifatini oshirishda auditorning mustaqilligi, manfaatlar 
to‘qnashuvining oldini olish va institutsional nazorat mexanizmlarining ahamiyatini ta’kidlaydi.

So‘nggi yillarda audit sifatini baholashda empirik yondashuvlar keng qo‘llanilmoqda. DeFond va Zhang 
tomonidan 2014-yilda amalga oshirilgan tadqiqotda audit sifati indikatorlari sifatida audit hisobotlari, auditorlik 
xulosalari va moliyaviy hisobotlarning ishonchliligi ko‘rsatkichlari tahlil qilingan. Ular audit sifatini baholashda 
xalqaro standartlarga rioya qilish darajasi muhim omil ekanligini ilmiy asoslab beradi.

Audit sifati nazoratini takomillashtirish masalasi Carson, Fargher, Geiger, Lennox, Raghunandan va 
Willekens tomonidan olib borilgan tadqiqotlarda ham muhim o‘rin egallaydi. Ular auditorlik xulosalarining 
ishonchliligi, ayniqsa “going concern” noaniqliklari bo‘yicha auditorlarning qaror qabul qilish jarayonini tahlil 
qilib, audit sifatini oshirishda professional mulohaza va xalqaro standartlarga qat’iy rioya qilish zarurligini 
asoslaydi.

Shuningdek, moliyaviy barqarorlikni baholash modellari orqali audit sifatiga bilvosita ta’sir etuvchi omillar 
Altman tomonidan ishlab chiqilgan bankrotlikni prognozlash modeli orqali o‘rganilgan. Uning 1968-yildagi 
tadqiqoti moliyaviy ko‘rsatkichlar asosida risklarni aniqlash imkonini berib, auditorlik tekshiruvlarida sifatli 
xulosalar chiqarishga xizmat qiladi.

Yuqoridagi ilmiy yondashuvlar shuni ko‘rsatadiki, audit ishi sifatini baholashda xalqaro standartlardan 
foydalanish nafaqat metodologik asos, balki auditning ishonchliligi va shaffofligini ta’minlovchi muhim vosita 
hisoblanadi. Xalqaro audit standartlariga muvofiqlik darajasi auditorlik faoliyatining sifat ko‘rsatkichlarini 
aniqlashda asosiy mezonlardan biri sifatida namoyon bo‘ladi.

T A D Q I Q O T  M E T O D O L O G I YA S I
Tadqiqotda ma’lumotlar xalqaro audit standartlari, auditorlik tashkilotlari hisobotlari, normativ-huquqiy 

hujjatlar hamda ilmiy maqolalardan yig‘ildi. Empirik ma’lumotlar auditorlik amaliyoti bo‘yicha ochiq statistik 
manbalar orqali shakllantirildi. Tahlil jarayonida taqqoslash, tizimli tahlil va mantiqiy umumlashtirish usullaridan 
foydalanilib, audit sifati ko‘rsatkichlari va standartlarga muvofiqlik darajasi baholandi.

T A H L I L  V A  N A T I J A L A R
Tergov-tekshirish va auditorlik tashkilotlari harakatlarida tekshirish protseduralari oʻtkaziladi. AQSHda bir 

qator moliyaviy inqirozlar va korporativ janjallardan soʻng 2002-yilda Sarbanes-Oksley qonuni qabul qilindi. U 
auditorlik kasbida oʻzini oʻzi tartibga solishdan mustaqil nazoratga oʻtishning global tendensiyasini shakllantirdi 
va davlat kompaniyalarida Audit va buxgalteriya nazorati kengashi tuzildi. Kengashning maqsadi investorlar 
va jamoatchilik manfaatlarini himoya qilish uchun ochiq aksiyadorlik jamiyatlari faoliyatini tekshirishdan iborat. 

Yevropa Parlamenti va Kengashining 2014-yil 16-apreldagi 537/2014-sonli “Jamoat manfaatlarining 
subyektlarini majburiy tekshirishga qoʻyiladigan maxsus talablar toʻgʻrisida”gi nizomi ham auditorlik faoliyatining 
jamoat oldidagi muhim rolini taʼkidlaydi. Unga koʻra, keng jamoatchilik auditor va auditorlik tashkilotining ish 
sifatiga asoslanib xulosa chiqarish imkoniyatiga ega boʻladi. 

Auditorlik faoliyati sifatini nazorat qilish tizimining tamoyillari 55 ta mamlakatni, shu jumladan MDH 
davlatlaridan Rossiya Federatsiyasini birlashtirgan Xalqaro mustaqil auditorlarni tartibga soluvchilar forumi 
(IFIAR) tomonidan ham eʼlon qilingan. IFIARning asosiy prinsiplari butun dunyo boʻylab auditorlik faoliyati 
ustidan samarali mustaqil nazoratni rivojlantirishga qaratilgan boʻlib, uning 11 asosiy tamoyili auditni boshqarish, 
sifat nazorati va audit tizimining samaradorligi uchun asos yaratadi. 

Buyuk Britaniya va Shimoliy Irlandiya Birlashgan Qirolligi koʻp yillik mustaqil nazorat tajribasiga ega davlat 
hisoblanadi. Hozirgi vaqtda auditorlik faoliyati sohasida mustaqil nazoratni taʼminlaydigan organ — FRC 
faoliyatida oʻzgarishlar amalga oshirilmoqda. 

Auditor ishi sifatini umumiy nazorat qilish auditorlarning maʼlum shaxsiy xususiyatlariga, auditorlik guruhi 
aʼzolari oʻrtasida ishlarning asosli taqsimlanishiga, sifat standartlariga rioya qilinishiga, audit tashkilotlaridagi 
ichki nazorat tizimining samaradorligiga asoslanadi. Auditor ishi sifatini nazorat qilish dastlabki, joriy va keyingi 
nazorat bosqichlari orqali taʼminlanadi.

Amalda dastlabki nazorat auditorlar va auditorlik tashkilotlarini attestatsiyadan oʻtkazish va litsenziyalash 
bosqichida amalga oshiriladi. Joriy nazorat alohida auditorlik tekshiruvlarini hamda auditning umumiy jarayonini 
nazorat qilishni oʻz ichiga oladi. Keyingi nazorat esa asosan tashqi nazorat mexanizmlari orqali amalga 
oshiriladi. Auditor ishi sifatini nazorat qilishni tashkil etish yoʻnalishlari ishi sifatini nazorat kriteriylari, nazorat 
yoʻnalishlari va nazorat shakllarini oʻz ichiga oladi.

Auditor ishi sifatini nazoratining asosiy kriteriyalariga Oʻzbekiston Respublikasining   25.02.2021 yildagi 
“Auditorlik faoliyati toʻgʻrisida”gi O‘RQ-677-son2 Qonuni meʼyorlari, Oʻzbekiston Respublikasida auditorlik 
faoliyatini tashkil etish shartlari va litsenziyalash talablari, professional axloq qoidalari, xalqaro audit standartlari 
talablari kiradi.

Auditor ishi sifatini nazorat yoʻnalishlariga alohida auditorlik tekshiruvlarini nazorat qilish va umumiy sifat 
nazorati amallari kiradi.

Alohida auditorlik tekshiruvlarini nazorat qilish — bu auditorga qonun hujjatlarida belgilangan mustaqillik va 
erkinlik vakolatlarini berilishi, auditorlar ishining joriy nazoratini kuzatish, auditor ishining standartlarga muvofiq 
bajarilishini tekshirish kabi masalalarni oʻz ichiga oladi.

Umumiy sifat nazorati: mustaqillik, xizmatchilarga topshiriqlar berish, maslahatlar, kuzatuv, ishga yollash, 
kasbiy darajani oshirish, xizmatda koʻtarilish, mijozlar maqbulligi va ular bilan munosabatlarning davomiyligi, 
qoida va jarayonlarni nazorat qilish kabi unsurlardan iborat.

Auditor ishi sifatini nazorat qilish uch shaklda tashkil etiladi.
Birinchisi — asosiy auditorning oʻz assistentlari ustidan nazorati:
·	 Asosiy auditor audit oʻtkazilayotgan jarayonda ishlayotgan assistentlarini doimiy nazorat qilishi va 

ishga yoʻnaltirib turishi kerak. 
·	 Assistent asosiy auditordan professional darajasi bilan farq qiluvchi shaxs. 
·	 Assistentdan farqli oʻlaroq, asosiy auditor oʻtkazilgan audit uchun toʻliq javobgarlikni oʻz boʻyniga oladi. 
·	 Assistentlarga vazifalar berilganda, ular oʻzlarining majburiyatlari va amallarini, yaʼni xoʻjalik yurituvchi 

subyektlarda auditorlik tekshiruvida yuzaga keladigan muammolar, audit amallarini oʻtkazish koʻlami va 
mohiyatiga taʼsir koʻrsatadigan jihatlar boʻyicha tegishli tarzda koʻrsatmalar berilishi kerak. 

Ikkinchisi — auditor ishi sifati ustidan auditorlik tashkilotining nazorati. Unda auditorlik tashkilotining rahbari 
doimiy va joriy davrda quyidagi masalalar yuzasidan nazorat olib boradi:

·	 Mijoz uchun oʻtkaziladigan auditorlik tekshiruvining auditorlik rejasini va dasturining asoslanganligini 
tekshirish va mulohaza yuritish; 

·	 Auditorlik prinsiplari va tashkiliy-axloqiy talablariga qatʼiy rioya qilinishini tekshirish; 
·	 Asosiy auditor tomonidan auditorlik xulosasi berib boʻlinganidan keyin auditorlik tashkilotining boshqa 

auditori tomonidan hisobotlarning ishonchliligini mijoz uchun bepul boʻlgan takroriy qayta tekshiruvlarni 
oʻtkazish. 

Uchinchisi — auditor ishi sifati ustidan tashqi nazorat tashkil etilishi. Tashqi nazorat davlat organlari 
tomonidan oʻtkazilib, bu nazorat amaldagi qonun va meʼyoriy hujjatlar asosida davriy va majburiylik tamoyiliga 
muvofiq amalga oshiriladi [6].

Auditor ishi sifatining tashqi nazorati obyekti boʻlib quyidagilar hisoblanadi: audit tashkilotining ichki 
standartlari, audit tashkiloti ish sifatining ichki nazorat tizimi, alohida auditorlik tekshiruvlari. Ushbu auditor ishi 
sifatini nazorati obyektlariga qarab, tashqi nazorat masalalarini uch guruhga ajratish mumkin.

Birinchidan, auditorlik tashkilotining ichki standartlarining mavjudligi va ularning amaldagi XAS bilan 
mosligini tekshirish oʻtkaziladi. Ushbu guruh nazorat masalalari doirasiga quyidagilar kiradi:

·	 Audit tashkilotida ishlab chiqilgan va qabul qilingan ichki standartlarning mavjudligini tekshirish; 
·	 Ichki audit tashkiloti standartlarining ularni ishlab chiqish va nazorati uchun qoʻyilgan talablarga 

mosligini tekshirish; 

2	  https://lex.uz/ru/docs/-3914502

·	 Ichki standartlarning ularning tarkibi va mazmuniga qoʻyilgan talablarga mosligini tekshirish; 
·	 Ichki standartlarning ularni tayyorlash tartibiga boʻlgan talablarga mosligini tekshirish; 
·	 Ichki standart talablarini bajarishga qaratilgan tashkilotning ichki nazoratini tashkil etishga qoʻyilgan 

talablarning mosligini tekshirish; 
·	 Qabul qilingan va ishlab chiqilgan ichki standartlarning amaldagi nizom va meʼyoriy hujjatlar talablariga 

mosligini tekshirish. 
Ikkinchidan, audit tashkilotida ish sifatining ichki nazoratini tashkil etilishi va ularning samarali amal qilishini 

tekshirish masalalari. Ushbu guruh nazorat masalalari doirasida quyidagilar amalga oshiriladi: audit tashkiloti 
ish sifati ichki nazorat tizimining tashkil etilishini tekshirish hamda audit tashkiloti ish sifati ichki nazorat tizimining 
samarali faoliyatini tekshirish.

Uchinchidan, alohida auditorlik tekshiruvlari sifatini tekshirish. Ushbu guruh nazorat masalalari doirasida 
quyidagi vositalar amalga oshiriladi: oʻtkazilgan auditorlik tekshiruvlarining audit standartlari talablariga 
mosligini tekshirish; audit jarayonini hujjatlashtirishga qoʻyilgan talablarning bajarilishini tekshirish; auditorlik 
tekshiruv davrida ish sifatining ichki nazorati amallarining realizatsiyasini tekshirish.

Auditorlik tashkilotining ish sifati nazorati tizimi quyidagilardan iborat boʻlishi lozim.
MDHga aʼzo davlatlarda majburiy auditni amalga oshiruvchi auditorlar va auditorlik tashkilotlarini nazorat 

qilishning huquqiy asoslari Auditning xalqaro standartlari (Audit quality concept) [8.5] asosida shakllantiriladi. 
Auditorlik faoliyatini tartibga solish auditorlik tashkilotlari va alohida auditorlarga audit oʻtkazish, standartlarni 
oʻrnatish, audit sifatini nazorat qilish hamda standartlarga nomuvofiqlik va notoʻgʻri audit oʻtkazilgan taqdirda 
intizomiy choralarni qoʻllash uchun litsenziya berishni oʻz ichiga oladi. Mamlakat miqyosida ushbu funksiyalar 
odatda mustaqil boshqaruv organlari yoki professional buxgalteriya tashkilotlari yoki ikkalasi tomonidan 
bajariladi (1-rasm).

1-rasm. Xalqaro audit standartiga muvofiq auditorlik tashkilotining ish sifati nazorati tizimi3

3	  https://lex.uz/docs/-5307886

Shunday qilib, amaldagi meʼyoriy hujjatlarda auditor ishi sifati nazoratini tashkil etishning turli shakllari va 
ularning qirralari bayon etiladi.

Oʻzbekiston Auditorlar palatasi ekspertlari auditorlik tashkilotlarida tashqi sifat nazoratini va oʻtkazilayotgan 
auditning ichki sifat nazorati tizimini oʻrgandilar. Auditorlar tomonidan auditorlik faoliyatiga oid qonunchilik 
aktlari, auditorlik faoliyati milliy standartlari va Oʻzbekiston auditorining professional etika kodeksi talablariga 
rioya etishlarini tekshirish ichki sifat nazorati tizimini tekshirishdagi birinchi darajali vazifalardan biri hisoblanadi, 
bunda auditorlik tashkilotida ichki sifat nazorati tizimiga katta eʼtibor qaratiladi. Ishlab chiqilgan va auditorlik 
tashkilotlarida samarali foydalanilayotgan ichki sifat nazorati tizimi oʻtkazilayotgan auditorlik tekshiruvlari sifatini 
taʼminlashda asosiy omil boʻlib qolmoqda.

X U L O S A  V A  T A K L I F L A R
Auditorlik tashkilotlari auditorlik tekshiruvlari va auditorlik xizmatlarini koʻrsatadi, shartnoma asosida ish 

olib boradi. Shunday qilib, auditorlik tashkilotlarining ichki va tashqi ish sifatini nazorat qilish va baholashda 
qoʻllaniladigan nazorat amallarini oʻrganish va tahlil qilish natijasida quyidagi xulosalarga kelindi:

1.	 Qonunda auditorlik tekshiruvlarini oʻtkazish tartibi bayon qilingan. Unda manfaatlar toʻqnashuvi yuzaga 
kelishining oldini olishga yoʻnaltirilgan va audit mustaqilligini taʼminlovchi auditorlik tekshiruvini oʻtkazishdagi 
cheklovlar sanab oʻtilgan. Xususan, ketma-ket yetti yildan koʻproq ayni bir xoʻjalik yurituvchi subyektning 
auditorlik tekshiruvini oʻtkazishga haqli emasligi boʻyicha taklif berilgan. 

2.	 Auditorlik tashkilotlari ishi sifatini tashqi nazoratdan oʻtkazish algoritmi ishlab chiqilgan hamda 
amaliyotga qoʻllash boʻyicha taklif berilgan. Mazkur algoritmni qoʻllash natijasida auditorlik tashkilotlari ishi 
sifatini tashqi nazoratdan oʻtkazish jarayonida yuzaga keladigan nomuvofiqliklarning oldini olishga xizmat 
qilgan. 

Auditorlik tekshiruvini oʻtkazish jarayonida ichki sifat nazoratining maqsadi hamda bajariladigan ishlar 
ketma-ketligi ishlab chiqilgan. Mazkur ishchi hujjatning qoʻllanilishi natijasida auditorlik tekshiruvi jarayonida 
bosh auditorning oʻz qoʻl ostidagi auditorlar va yordamchi auditorlar ishini nazorat qilishda bajariladigan 
nazorat tadbirlarini amalga oshirish yengillashtiriladi hamda ushbu nazorat tadbirlarining samarali bajarilishiga 
imkoniyat yaratiladi.

